
HARBIY VATANPARVARLIK 
TARBIYASI – ZAMONAVIY 
JAMIYAT TARAQQIYOTINING 
MUHIM OMILI SIFATIDA

UO‘K 37.035.6:355

R. D. Mustayev
Harbiy ta’lim fakulteti, Farg‘ona davlat universiteti, mayor

H. F. Abduvositov
Harbiy ta’lim fakulteti, Farg‘ona davlat universiteti, kursant

Annotatsiya: Harbiy vatanparvarlik tarbiyasining nazariy asoslari hamda uning zamonaviy jamiyat taraqqiyotidagi o‘rni 
tahlil etiladi. Yosh avlodni Vatanga sadoqat, milliy g‘urur va fuqarolik mas’uliyati ruhida tarbiyalashning ijtimoiy-peda­
gogik ahamiyati yoritiladi. Shuningdek, harbiy vatanparvarlik tarbiyasining yoshlarning ma’naviy-axloqiy kamoloti, fuqa
rolik pozitsiyasini shakllantirish va davlatning mudofaa salohiyatini mustahkamlashdagi roli asoslab beriladi. Ta’lim tizimi, 
oila va jamiyat hamkorligi asosida yoshlarni harbiy vatanparvarlik ruhida tarbiyalashning dolzarb jihatlari ilmiy nuqtayi 
nazardan tahlil qilinadi.

Kalit so‘zlar: harbiy vatanparvarlik tarbiyasi, yoshlar tarbiyasi, vatanparvarlik, fuqarolik mas’uliyati, milliy qadriyatlar, 
jamiyat taraqqiyoti, harbiy tayyorgarlik.
Abstract: The theoretical foundations of military-patriotic education and its role in the development of modern society are 
analyzed. The socio-pedagogical significance of educating the younger generation in the spirit of devotion to the Mother­
land, national pride, and civic responsibility is highlighted. The role of military-patriotic education in the spiritual and moral 
development of youth, the formation of their civic position, and the strengthening of the state’s defense capacity is sub­
stantiated. Particular attention is paid to актуальные aspects of fostering youth in the spirit of military patriotism through 
the cooperation of the education system, family, and society.

Key words: military-patriotic education, youth education, patriotism, civic responsibility, national values, social develop­
ment, military training.
Аннотация: Анализируются теоретические основы военно-патриотического воспитания и его роль в развитии 
современного общества. Раскрывается социально-педагогическое значение воспитания молодого поколения в 
духе преданности Родине, национальной гордости и гражданской ответственности. Обосновывается роль воен­
но-патриотического воспитания в духовно-нравственном развитии молодежи, формировании ее гражданской 
позиции и укреплении обороноспособности государства. Рассматриваются актуальные аспекты воспитания моло­
дежи в духе военно-патриотизма на основе взаимодействия системы образования, семьи и общества.

Ключевые слова: военно-патриотическое воспитание, воспитание молодежи, патриотизм, гражданская ответ­
ственность, национальные ценности, развитие общества, военная подготовка.

KIRISH
Bugungi globallashuv jarayoni, murakkab geosiyosiy vaziyat va axborot makonining keskin kengayishi 

sharoitida yosh avlodni Vatanga sadoqat, fuqarolik mas’uliyati va milliy qadriyatlarga hurmat ruhida tarbi­
yalash masalasi alohida ahamiyat kasb etmoqda. Jamiyat barqarorligi, davlat mustaqilligi va milliy xavfsiz­
likni ta’minlash ko‘p jihatdan fuqarolarning, ayniqsa yoshlarning vatanparvarlik tuyg‘usi, ijtimoiy faolligi hamda 
fuqarolik pozitsiyasiga bog‘liqdir. Shu nuqtai nazardan, harbiy vatanparvarlik tarbiyasi yoshlarni nafaqat Vatan 
himoyasiga tayyorlash, balki ularda yuksak ma’naviy-axloqiy fazilatlarni – mas’uliyat, jasorat, fidoyilik va intizom 
kabi sifatlarni shakllantirishning muhim omili sifatida namoyon bo‘ladi.

Yangi O‘zbekistonda jamiyat taraqqiyoti sharoitida harbiy vatanparvarlik tarbiyasi yosh avlodning milliy 
o‘zligini anglash, tarixiy xotira va milliy qadriyatlarga sodiqlik ruhida kamol topishiga xizmat qiladi. Ayniqsa, 
ta’lim tizimida yoshlarning harbiy-vatanparvarlik ruhini mustahkamlash, ularni Vatan taqdiri uchun mas’uliyatni 
chuqur his etadigan, ijtimoiy faol va ongli fuqarolar etib tarbiyalash bugungi kunning muhim ijtimoiy-pedagogik 
vazifalaridan biri hisoblanadi. Shu sababli, harbiy vatanparvarlik tarbiyasining zamonaviy jamiyat taraqqiyotida 
muhim omil ekanligini ilmiy jihatdan o‘rganish, uning nazariy asoslarini tahlil qilish hamda yoshlar tarbiyasidagi 
o‘rni va ahamiyatini yoritish dolzarb ilmiy masalalardan biri bo‘lib qolmoqda.

Zamonaviy jamiyat taraqqiyoti, davlat barqarorligi va milliy xavfsizlikni ta’minlash jarayonida yosh avlodni 
vatanparvarlik ruhida tarbiyalash muhim ijtimoiy-pedagogik vazifalardan biri hisoblanadi. Globallashuv jarayon­
lari jadallashib borayotgan bugungi davrda har bir davlat o‘zining milliy manfaatlarini himoya qilish, mustaqil­
ligi va hududiy yaxlitligini saqlab qolish uchun fuqarolar, ayniqsa yoshlarning Vatanga sadoqatini mustahkam­
lashga alohida e’tibor qaratmoqda. Shu nuqtai nazardan, harbiy vatanparvarlik tarbiyasi yoshlarning fuqarolik 
mas’uliyatini shakllantirish, milliy g‘urur va iftixor tuyg‘ularini rivojlantirish, ularni Vatan himoyasiga tayyorlash­
ning muhim omili sifatida namoyon bo‘ladi.

Harbiy vatanparvarlik tarbiyasi nafaqat harbiy xizmatga tayyorlash bilan cheklanib qolmay, balki shaxsning 
ma’naviy-axloqiy fazilatlarini rivojlantirish, Vatanga muhabbat, tarixiy meros va milliy qadriyatlarga hurmat ruhini 
shakllantirishni ham o‘z ichiga oladi. Bu jarayon yosh avlodning ijtimoiy faolligini oshirish, ularda mas’uliyat, 
jasorat, fidoyilik kabi sifatlarni rivojlantirish orqali jamiyatning barqaror rivojlanishiga xizmat qiladi [9].

Shuningdek, harbiy vatanparvarlik tarbiyasi ta’lim tizimi, oila va jamiyat hamkorligida amalga oshiriladigan 
uzluksiz tarbiyaviy jarayon bo‘lib, u yoshlarning ongida Vatan himoyasi muqaddas burch ekanligi haqidagi 
tushunchani mustahkamlaydi. Ayniqsa, oliy ta’lim muassasalarida, jumladan, harbiy ta’lim yo‘nalishlarida tahsil 
olayotgan yoshlarni harbiy vatanparvarlik ruhida tarbiyalash davlat mudofaa salohiyatini mustahkamlashning 
muhim sharti hisoblanadi.

MAVZUGA OID ADABIYOTLAR SHARHI
Harbiy vatanparvarlik tarbiyasi masalasi pedagogika, psixologiya va ijtimoiy fanlar doirasida keng o‘rganil

gan muhim ilmiy yo‘nalishlardan biri hisoblanadi. Shu o‘rinda mazkur tushunchaning izohlanishiga to‘xtalib 
o‘tiladi. Oʻzbek tilining izohli lug‘atida “harbiy” so‘zi burch, majburiyat sifatida talqin qilingan bo‘lsa, Oʻzbekiston 
milliy ensiklopediyasining I jildida “vatanparvarlik” tushunchasi kishilarning ona yurtiga, o‘z oshyoniga muhab­
bati va sadoqatini ifodalaydigan atama sifatida izohlanadi [1, 3]. Demak, harbiy vatanparvarlik shaxsning o‘z 
Vataniga bo‘lgan sadoqati, uni himoya qilishga tayyorligi, milliy manfaatlar va davlat mustaqilligini qadrlashi 
hamda zarur bo‘lganda Vatan himoyasida xizmat qilishga intilishi bilan ifodalanadigan ijtimoiy-ma’naviy fazi­
latdir.

Harbiy vatanparvarlik tarbiyasi masalasi turli davrlarda turli olimlar tomonidan yosh avlodni Vatanga 
sadoqat, fuqarolik mas’uliyati hamda milliy qadriyatlarga hurmat ruhida tarbiyalash nuqtai nazaridan tadqiq 
etilgan. Vatanparvarlik tarbiyasining nazariy asoslari ko‘plab pedagog va mutafakkirlar asarlarida yoritilgan. 
Xususan, Sharq mutafakkirlari yoshlarni Vatanga muhabbat, sadoqat va fidoyilik ruhida tarbiyalash masalasiga 
alohida e’tibor qaratganlar. Ularning asarlarida shaxsning ma’naviy kamoloti, jamiyat oldidagi burchi hamda 
Vatan ravnaqi uchun xizmat qilish g‘oyalari muhim o‘rin egallaydi. Bu qarashlar hozirgi zamon vatanparvarlik 
tarbiyasi konsepsiyalarining shakllanishida muhim nazariy manba bo‘lib xizmat qiladi.

Pedagogika va psixologiya sohasida faoliyat olib borgan bir qator tadqiqotchilar vatanparvarlik tarbiyasi
ning shaxs rivojlanishidagi o‘rnini ilmiy jihatdan asoslab berganlar. Ularning tadqiqotlarida yoshlarning fuqa­
rolik ongini shakllantirish, milliy o‘zlikni anglash, ijtimoiy mas’uliyatni rivojlantirish hamda jamiyat manfaat­
larini shaxsiy manfaatlardan ustun qo‘yish kabi jihatlar muhim omillar sifatida ko‘rsatib o‘tilgan. Xususan, 
R.Yu.  Kurbanov “Yoshlarni harbiy vatanparvarlik ruhida tarbiyalashda milliy g‘oyaning o‘rni”, E.T. Kalkanov 
“Vatanparvarlik shakllanishi va amal qilishining bog‘liqlik qonuniyatlari”, O.M. Safarbayev “Najmiddin Kubroning 
tasavvufiy ta’limotida insonparvarlik va vatanparvarlik g‘oyalari”, K.X. Usmonov “O‘zbek xalqi ma’naviy-axloqiy 
merosida harbiy vatanparvarlik g‘oyalarining talqini”, A.D. Redjaboyev “Yoshlarni milliy istiqlol g‘oyasi asosida 
harbiy vatanparvarlik ruhida tarbiyalash”, Sh.A. Atadjanova “Oilada o‘spirin yoshlarni vatanparvarlik ruhida 
tarbiyalashda milliy qadriyatlardan foydalanishning pedagogik asoslari” kabi mavzularda ilmiy-tadqiqot ishlarini 
olib borganlar [2, 4, 5, 6, 7, 8].

Zamonaviy ilmiy tadqiqotlarda harbiy vatanparvarlik tarbiyasi yoshlarni nafaqat harbiy xizmatga tayyor­
lash, balki ularda yuqori darajadagi ma’naviy-axloqiy fazilatlarni shakllantirish vositasi sifatida talqin etiladi. 
Tadqiqotchilar bu jarayonda ta’lim tizimi, oila, ommaviy axborot vositalari va ijtimoiy institutlarning o‘zaro 
hamkorligi muhim ahamiyatga ega ekanligini ta’kidlaydilar. Ayniqsa, ta’lim muassasalarida olib borilayotgan 
ma’naviy-ma’rifiy ishlar yoshlarning Vatanga sadoqat, milliy g‘urur va fuqarolik burchi haqidagi tasavvurlarini 
shakllantirishda muhim rol o‘ynaydi [10]. Shuningdek, so‘nggi yillarda olib borilgan ilmiy izlanishlarda global­
lashuv sharoitida vatanparvarlik tarbiyasining yangi yondashuvlari, innovatsion pedagogik texnologiyalar 
asosida yoshlar ongida harbiy vatanparvarlik tuyg‘ularini shakllantirish masalalari ham keng o‘rganilmoqda. 
Tadqiqotchilar yoshlarning tarixiy xotirasini mustahkamlash, milliy qadriyatlarga hurmatni kuchaytirish hamda 
ularni Vatan himoyasiga tayyorlash jarayonida kompleks yondashuv zarurligini alohida ta’kidlaydilar.

Umuman olganda, mavjud ilmiy adabiyotlar tahlili shuni ko‘rsatadiki, harbiy vatanparvarlik tarbiyasi jamiyat 
barqarorligi, davlat mustaqilligi va yosh avlodning ma’naviy kamolotini ta’minlashda muhim ahamiyatga ega 

bo‘lgan ijtimoiy-pedagogik jarayon hisoblanadi. Shu bilan birga, mazkur yo‘nalishda zamonaviy sharoitga mos 
yangi ilmiy yondashuvlar va amaliy mexanizmlarni ishlab chiqish dolzarb vazifalardan biri bo‘lib qolmoqda.

TADQIQOT METODOLOGIYASI
Tadqiqotda ma’lumotlar kompleks yondashuv asosida yig‘ildi. Avvalo, harbiy vatanparvarlik tarbiyasiga oid 

ilmiy adabiyotlar, dissertatsiyalar va me’yoriy-huquqiy hujjatlar tahlil qilindi. Empirik ma’lumotlar olish uchun oliy 
ta’lim muassasalari talabalari o‘rtasida so‘rovnoma va yarim tuzilgan intervyular o‘tkazildi. Shuningdek, ta’lim 
jarayonida amalga oshirilayotgan harbiy-vatanparvarlik tadbirlari bevosita kuzatish metodi orqali o‘rganildi. 
Olingan ma’lumotlar sifat va miqdoriy tahlil usullari asosida qayta ishlanib, ularning o‘zaro bog‘liqligi qiyosiy va 
tizimli yondashuv orqali aniqlashtirildi. Statistik ma’lumotlar umumlashtirish, guruhlash va foiz ko‘rsatkichlari 
yordamida tahlil qilindi. Natijalarni talqin etishda esa mantiqiy tahlil, induksiya va deduksiya metodlaridan foyda­
lanildi.

TAHLIL VA NATIJALAR
Ta’lim tizimi yoshlarni harbiy vatanparvarlik ruhida tarbiyalashda muhim o‘rin tutadi. Maktab, akademik 

litsey va oliy ta’lim muassasalarida yoshlarning tarixiy xotirasini mustahkamlash hamda milliy qadriyatlarni 
o‘rgatish zarur. Ta’lim muassasalarida harbiy-vatanparvarlik tadbirlari, tarixiy qahramonlar hayoti bilan tanishti­
rish, harbiy qismlarga ekskursiyalar, sport va harbiy-amaliy mashg‘ulotlar kabi faoliyat turlari samarali hisobla­
nadi. Bunday tadbirlar yoshlarning harbiy xizmatga qiziqishini oshiradi hamda ularni Vatan himoyasiga tayyor­
laydi.

Harbiy vatanparvarlik tarbiyasi jarayonida oila muhim rol o‘ynaydi. Ota-onaning Vatanga hurmat va 
sadoqat haqidagi qarashlari farzand tarbiyasiga bevosita ta’sir ko‘rsatadi. Mahalla va jamoat tashkilotlari ham 
yoshlarni vatanparvarlik ruhida tarbiyalashda muhim rol o‘ynaydi. Turli tadbirlar, uchrashuvlar va madaniy-
ma’rifiy dasturlar yoshlar ongida Vatanga muhabbat tuyg‘usini mustahkamlaydi.

Axborot texnologiyalarining rivojlanishi yoshlar dunyoqarashiga katta ta’sir ko‘rsatmoqda. Internet va ijti­
moiy tarmoqlar orqali yoshlar turli g‘oyalar bilan tanishadi. Shu sababli harbiy vatanparvarlik g‘oyalarini targ‘ib 
qilishda zamonaviy texnologiyalardan samarali foydalanish muhim hisoblanadi. Multimedia materiallari, hujjatli 
filmlar va elektron ta’lim platformalari bu borada samarali vosita bo‘lib xizmat qiladi.

Tadqiqot natijalari shuni ko‘rsatadiki, harbiy vatanparvarlik tarbiyasining samaradorligi uning tizimli tashkil 
etilishiga bog‘liq. Ta’lim muassasalari, oila va jamoatchilikning o‘zaro hamkorligi bu jarayonning muvaffaqi­
yatli amalga oshishiga xizmat qiladi. Shuningdek, zamonaviy pedagogik usullar va innovatsion texnologiyalarni 
qo‘llash yoshlarning vatanparvarlik ruhini shakllantirishda muhim ahamiyatga ega.

XULOSA VA TAKLIFLAR
Xulosa qilib aytganda, harbiy vatanparvarlik tarbiyasi zamonaviy jamiyat taraqqiyotining muhim omilla­

ridan biri hisoblanadi. Chunki har bir davlatning barqarorligi, mustaqilligi va xavfsizligi, avvalo, uning fuqarola
rining Vatanga bo‘lgan sadoqati, milliy g‘ururi hamda fuqarolik mas’uliyati darajasi bilan belgilanadi. Shu 
jihatdan yosh avlodni harbiy vatanparvarlik ruhida tarbiyalash nafaqat pedagogik, balki ijtimoiy, ma’naviy va 
siyosiy ahamiyatga ega bo‘lgan dolzarb masalalardan biridir.

Maqolada tahlil qilingan nazariy qarashlar shuni ko‘rsatadiki, harbiy vatanparvarlik tarbiyasi yoshlarning 
ma’naviy-axloqiy kamoloti, fuqarolik pozitsiyasi va ijtimoiy faolligini shakllantirishda muhim rol o‘ynaydi. U 
yoshlarni Vatanga muhabbat, milliy qadriyatlarga hurmat, tarixiy merosga sadoqat hamda davlat manfaatla­
rini himoya qilishga tayyorlik ruhida tarbiyalashga xizmat qiladi. Shuningdek, harbiy vatanparvarlik tarbiyasi 
yoshlarning mas’uliyat hissini oshiradi, ularni jamiyat hayotida faol ishtirok etishga undaydi hamda davlatning 
mudofaa salohiyatini mustahkamlashga hissa qo‘shadi.

Tadqiqot natijalari shuni ko‘rsatadiki, harbiy vatanparvarlik tarbiyasini samarali tashkil etishda ta’lim tizimi, 
oila va jamiyatning o‘zaro hamkorligi muhim ahamiyat kasb etadi. Ayniqsa, ta’lim muassasalarida yoshlarning 
tarixiy xotirasi, milliy o‘zligi va fuqarolik mas’uliyatini shakllantirishga qaratilgan tarbiyaviy ishlarni tizimli ravishda 
olib borish zarur. Shu bilan birga, ommaviy axborot vositalari, madaniy-ma’rifiy tadbirlar va ijtimoiy loyihalar 
orqali ham yoshlar ongida vatanparvarlik g‘oyalarini mustahkamlash muhimdir.

Shu bois, zamonaviy globallashuv sharoitida yoshlarni harbiy vatanparvarlik ruhida tarbiyalash davlat va 
jamiyat oldida turgan muhim vazifalardan biri bo‘lib qolmoqda. Mazkur jarayon yoshlarning ma’naviy barka­
molligini ta’minlash, ularda fuqarolik ongini shakllantirish hamda davlat mustaqilligi va tinchligini mustahkam­
lashga xizmat qiladi. Demak, harbiy vatanparvarlik tarbiyasini rivojlantirish va uni ta’lim-tarbiya tizimida sama­
rali amalga oshirish jamiyat taraqqiyotining muhim shartlaridan biridir.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

523

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3(2)-son

2026. №3(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


